
ᑐᓴᖅᑕᐅᔭᕆᐊᖃᖏᓐᓂᖏᑦ 
ᓱᓕᓂᕋᕈᑎ ᓱᓕᓂᐊᕐᓂᕋᕐᓂᕐᓘᓐᓃᑦ 

 
ᐱᔾᔪᑎᖓ 

 

1. ᑖᓐᓇ ᑎᓕᓯᔾᔪᑎ ᓇᓗᓇᐃᖅᓯᔪᖅ ᑐᓴᖅᑕᐅᔭᕆᐊᖃᖏᓐᓂᖏᑦ ᐱᔭᕆᐊᖃᕐᓂᐅᔪᑦ ᐃᓘᓐᓇᖏᓐᓂᑦ ᒐᕙᒪᒃᑯᓐᓂᑦ 

ᓄᓇᕗᒻᒥᑦ ᐃᖅᑲᓇᐃᔭᖅᑎᓄᑦ.  

ᐊᑐᖅᑕᐅᓂᖓ 

2. ᑖᒃᑯᐊ ᒪᓕᒃᑕᐅᕙᒃᑐᑦ ᐊᑐᖅᐳᑦ ᑕᒪᐃᓐᓄ ᐃᖅᑲᓇᐃᔭᖅᑎᓕᒫᓄᑦ.  

ᑐᑭᖏᑦ 

3. ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᓄᓇᕗᒻᒥᑦ ᓄᓇᕗᒻᒧᑦ ᐃᓄᖕᓂᒃ ᐱᔨᑦᑎᕋᓕᕌᖓᑕ ᐱᒻᒪᕆᐅᒋᔭᐃᑦ 

ᐃᓕᖅᑯᓯᖅᑎᐊᕙᐃᓪᓗ.  

ᐋᖅᑭᑦᑕᐅᓯᒪᔪᑦ 

4. ᐱᒻᒪᕆᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᓄᓇᕗᒻᒧᑦ ᐃᓄᓐᓂᒃ ᐱᔨᑦᑎᕋᓕᕌᖓᑕ ᐅᖃᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᓇᓗᓇᐃᖅᓯᒪᑦᓯᐊᕆᐊᖃᖅᐳᑦ ᑐᑭᓯᐅᒪᓂᕐᒥᓂᒃ ᑲᓐᖑᓇᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ ᐃᖅᑲᓇᐃᔭᕐᕕᒋᔭᒥᓂ 

ᐊᒻᒪᓗ ᐅᔾᔨᕈᓱᑦᓯᐊᖃᑦᑕᕐᓗᑎᒃ ᓴᖅᑭᑎᑦᓯᓕᕋᐃᒍᑎᒃ ᑐᓴᕈᑎᓂᒃ. 

5. ᒪᓕᓪᓗᑎᑦ ᐱᒻᒪᕆᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᓱᓕᓂᕋᕈᑎᓂᓪᓗ ᓱᓕᓂᐊᕐᓂᕋᕐᓂᕐᓘᓐᓃᑦ ᖃᐅᔨᔭᐅᒋᐊᖃᓐᖏᑦᑐᓂᒃ 

ᓴᖅᑮᓂᐊᓐᖏᓂᕐᒥᒃ ᖃᓄᐃᒋᐊᕋᕐᓂᐅᔪᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂᑦ ᐱᔨᑦᓯᕋᕈᑎᓄᑦ ᓄᓇᕗᒻᒥᑦ.  

6. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐊᑐᖅᑕᐅᔭᕆᐊᖃᖅᑎᑕᐅᔪᖅ ᑕᒪᕐᒥᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒪᑦ 

ᓱᓕᓂᕋᖁᓪᓗᒋᑦ ᐅᕝᕙᓗᓂᑦ ᖃᐅᔨᒪᓇᖅᓯᖁᓗᒋᑦ ᐃᖃᓇᐃᔭᕐᕕᖓ ᐊᒻᒪᓗ ᐅᖃᒃᑕᐃᓕᔭᕆᐊᖃᓂᕐᒧᑦ ᐊᕿᒃᑕᐅᓯᒪᔪᓂ 

ᑎᑎᕋᒃᓯᒪᔪᓂ ᑕᒃᑯᓇᓂ ᒐᕙᒪᒃᑯᓂ ᐃᖃᓇᐃᔭᖅᑎᒧᑦ ᒪᓕᒃᑕᐅᔭᕆᐊᓕᖕᓂ. 

 
ᐅᕙᖓ, ______________________, ᓱᓕᔪᖓ ᓇᓗᓇᐃᖅᑐᖓᓘᓐᓃᑦ ᒪᓕᑦᓯᐊᕐᓂᐊᖅᑐᑎᖓ ᐊᒻᒪᓗ   
 (ᐃᖅᑲᓇᐃᔭᖅᑎᐅᑉ ᐊᑎᖓ) 

ᓱᓕᓪᓗᖓᓗ ᐃᖅᑲᓇᐃᔮᑦ ᓅᑎᕆᓂᕐᒧᑦ ᐅᕙᓐᓅᖅᐸᑕ ᐱᔾᔪᑎᒋᓗᒍ ᐃᖅᑲᓇᐃᔮᕋ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᓐᓄᑦ 

ᓄᓇᕗᒻᒥᑦ ᐃᒪᐃᑦᔮᖏᑦᑐᖓᓗ, ᐱᔪᓐᓇᐅᑎᖃᖏᓪᓗᖓ, ᓴᖅᑮᑦᔮᖏᑦᑐᖓ ᖃᐅᔨᒪᑎᑦᓯᓗᖓᓘᓐᓃᑦ ᖃᓄᐃᓐᓂᐅᔪᓂᑦ 

ᖃᐅᔨᔭᕐᓃᕙᖓ ᐱᔾᔪᑎᒋᓗᒍ ᐃᖅᑲᓇᐃᔮᕋ. (ᐃᓚᓗᒍ, ᓱᓕᓂᕋᕐᓂᖅᑕᖃᖅᐸᑦ, “ᐃᑲᔪᖓ ᒎᑏ” ᐊᔾᔨᐸᓗᖓᓂᓪᓘᓐᓃᑦ 

ᐅᖃᐅᓯᕐᒥᑦ.) 

 

7. ᓱᓕᓂᕋᕈᑎ ᐊᐅᓚᑕᐅᔪᖅ ᐃᖅᑲᓇᐃᔭᖅᑎᑖᖅᑎᑦᓯᔩᑦ ᐱᓕᕆᕝᕕᖓᓂᑦ ᐊᑎᓕᐅᖅᑕᐅᓯᒪᔪᕐᓗ ᑎᑎᕋᖅᓯᒪᔪᖅ 

ᐃᓗᐊᓅᖅᑕᐅᒋᐊᓕᒃ ᐃᖅᑲᓇᐃᔭᖅᑎᐅᑉ ᑐᖅᑯᖅᕕᐊᓄᑦ.  

8. ᐱᒻᒪᕆᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᐊᑐᐃᓐᓇᐅᑎᑕᐅᒋᐊᓖᑦ ᐃᓘᓐᓇᖏᓐᓄᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂᑦ 

ᓄᓇᕗᒻᒥᑦ ᐃᖅᑲᓇᐃᔮᒥᑦ ᐊᑐᐃᓐᓇᐅᑎᑦᓯᕕᐅᔪᒥᑦ. ᐃᓘᓐᓇᑎᒃ ᒐᕙᒪᒃᑯᓐᓂᑦ ᓄᓇᕗᒻᒥᑦ ᐃᖅᑲᓇᐃᔭᖅᑏᑦ 

ᓇᓗᓇᐃᖅᓯᒋᐊᓖᑦ, ᑎᑎᕋᕐᓗᑎᒃ, ᐱᔪᒥᓂᐅᓂᕋᕐᓗᑎᑦ ᐱᒻᒪᕆᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᓈᒻᒪᑦᓴᖅᑐᑎᓪᓗ 

ᐃᖅᑲᓇᐃᔮᖓᑕ ᖃᓄᐃᑦᑑᓂᖓ ᒪᓕᓪᓗᒍ.  

9. ᑐᓴᖅᑕᐅᔭᕆᐊᖃᖏᓐᓂᖏᑦ ᒪᓕᒋᐊᓖᑦ ᐊᑦᑐᐊᓂᓕᓐᓂᑦ ᓱᓕᓂᕋᕈᑎᓄᑦ ᑭᒡᓕᖃᖅᑎᑦᓯᖏᑦᑐᖅ ᐃᖅᑲᓇᐃᔭᖅᑎᓂᑦ, 

ᓲᕐᓗ ᑐᓴᐅᒪᖃᑦᑕᐅᑎᓕᕆᔩᑦ ᐃᖅᑲᓇᐃᔭᖅᑏᑦ, ᑭᒃᑯᑐᐃᓐᓇᕐᓄᑦ ᐅᖃᐅᓯᖃᕐᓂᕐᒥᑦ ᑲᒪᒋᔭᖃᕐᓂᕐᒥᑦ ᐃᖅᑲᓇᐃᔮᖏᓐᓂᑦ. 

10. ᑐᓴᖅᑕᐅᔭᕆᐊᖃᖏᓐᓂᖏᑦ ᑐᑭᓯᒋᐊᕈᑎᑦᓴᐃᑦ ᐃᓚᖃᖅᑐᑦ, ᑭᓯᐊᓂ ᑭᒡᓕᖃᖏᑦᑐᑦ:    

 ᑐᑭᓯᒋᐊᕈᑎᑦᓴᐃᑦ ᐱᔨᑦᓯᕋᖅᑕᐅᖃᑦᑕᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐃᓄᓕᕆᔨᒃᑯᓐᓂᑦ 

ᐃᓕᓐᓂᐊᕐᓂᕐᒧᓪᓗ ᐊᑐᖅᑕᐅᖃᑦᑕᖅᑐᓂᑦ; 

 ᑐᑭᓯᒋᐊᕈᑎᑦᓴᐃᑦ ᐱᔨᑦᓯᕋᖅᑕᐅᖃᑦᑕᖅᑐᓄᑦ ᐊᑐᕈᓐᓇᕐᓂᖅ ᒐᕙᒪᒃᑯᓐᓄᑦ ᐃᑲᔪᖅᑐᕐᓂᕐᒥᑦ ᐊᑐᖅᑕᐅᖃᑦᑕᖅᑐᓂᑦ 

ᓲᕐᓗ ᓇᒻᒥᓂᖁᑎᑖᕐᓂᕐᒧᑦ ᐊᑐᖅᑐᐊᖅᑕᐅᔪᓂᑦ ᐱᕙᓪᓕᐊᔪᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒥᑦ; ᐊᒻᒪᓗ  

 ᑐᑭᓯᒋᐊᕈᑎᑦᓴᐃᑦ ᐊᑐᐃᓐᓇᐅᖏᑦᑐᐃᑦ ᑭᒃᑯᑐᐃᓐᓇᕐᓄᑦ. 

11. ᐃᓚᖏᑦ ᐆᑦᑑᑏᑦ ᓯᖁᒥᑦᓯᓂᕐᒥᑦ ᑐᓴᖅᑕᐅᔭᕆᐊᖃᖏᓐᓂᖏᑦ ᐅᑯᐊᖑᕗᑦ: 

 ᐊᐅᓪᓚᑎᑦᓯᓂᕐᒥᑦ ᐊᒥᓱᓂᑦ ᐃᕐᖐᓐᓇᒃᑰᕈᑎᒃᑯᑦ  ᑐᓴᖅᑕᐅᔭᕆᐊᖃᖏᓐᓂᖏᑦ ᑐᑭᓯᒋᐊᕈᑎᑦᓴᐃᑦ ᓲᕐᓗ 

ᐊᑎᖃᖅᑐᓂᑦ ᐱᔨᑦᓯᕋᖅᑕᐅᖃᑦᑕᖅᑐᐃᑦ; 

 ᐅᖃᖃᑎᖃᕐᓂᕐᒥᑦ ᑭᒃᑯᓕᒫᓄᑦ ᐅᐸᑦᑕᐅᖃᑦᑕᖅᑐᓂᑦ ᐃᖅᑲᓇᐃᔭᖅᑎᐅᖃᑎᒥᑦ ᒥᑦᓵᓄᑦ ᐱᔨᑦᓯᕋᖅᑕᐅᖃᑦᑕᖅᑐᐃᑦ 

ᐅᖃᖃᑎᖃᕐᓂᕐᒥᓪᓗ ᐃᓄᒻᒧᑦ ᑐᑭᓯᒋᐊᕈᑎᑦᓴᓂᑦ; ᐅᕝᕙᓘᓐᓃᑦ 

 ᕿᒪᐃᓐᓇᐃᓂᕐᒥᑦ ᐱᔨᑦᓯᕋᖅᑕᐅᖃᑦᑕᖅᑐᐃᑦ ᐊᓯᖏᓐᓂᓪᓘᓐᓃᑦ ᑐᓴᖅᑕᐅᔭᕆᐊᖃᖏᓐᓂᖏᑦ ᑐᑭᓯᒋᐊᕈᑎᑦᓴᐃᑦ 

ᐃᖅᑲᓇᐃᔭᕐᕕᑉᐱᑦ ᐃᓂᖓᓂᑦ ᐅᖃᓕᒫᖅᑕᐅᒍᓐᓇᑎᓪᓗᒋᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᐅᖃᑎᓐᓄᑦ 

ᑭᒃᑯᑐᐃᓐᓇᕐᓄᓪᓘᓐᓃᑦ.  

12. ᒪᓕᒋᐊᓕᓐᓂᑦ ᒪᓕᖏᓐᓂᕐᒥᑦ ᓱᓕᓂᕋᕈᑎᒧᑦ ᐊᒻᒪᓗ/ᐅᕝᕙᓘᓐᓃᑦ ᐱᒻᒪᕆᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ 

ᐱᔾᔪᑕᐅᒍᓐᓇᖅᑐᖅ ᐃᓂᖅᑎᕆᒍᑕᐅᔪᓐᓇᖅᑐᓂ ᖃᓄᐃᓕᑦᓯᒍᑕᐅᓗᓂ ᐃᓚᒋᔭᐅᓗᓂᓗ ᓄᖅᑲᖅᑎᑕᐅᓂᖅ,  

13. ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᓴᖅᑭᖅᓯᒋᐊᖃᖏᑦᑐᖅ ᑐᓴᖅᑕᐅᔭᕆᐊᖃᖏᓐᓂᖏᑦ ᑐᑭᓯᒋᐊᕈᑎᑦᓴᐃᑦ ᐱᔭᐅᓯᒪᔪᓂᑦ 

ᐃᖅᑲᓇᐃᔭᕐᓗᓂ, ᑭᖑᓂᖓᒍᑦ ᐃᖅᑲᓇᐃᔮᕐᒥᑦ ᓄᖅᑲᖓᓕᖅᑎᓪᓗᒍ. 

ᖃᐅᔨᒋᐊᕐᕕᐅᒍᓐᓇᓂᕐᒧᑦ  

14. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ, S.N. 2013ᒪ c. 26 

15. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᓯᔾᔪᑏᑦ, s. 51: ᐋᖅᑭᑦᑕᐅᓯᒪᔪᖅ 

16. ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ 

ᖃᐅᔨᒃᑲᕈᓐᓇᖅᑕᐃᑦ 

17. ᑐᑭᒧᐊᑦᑎᑦᓯᔨ ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ 
ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

(867) 975-6211 


